
Diospa udiwaki taewadi nai yawi bai. Bai
Dios awé Espiritu Santo enéwa méanau kawakedi.

sharaba idi. Wakishiwané enéwa wepua idi. Epa

Epa Diospa “Pedawe” waadu pedatadi.
Epa Dios uiya sharakui idi. Peda yawi yabe
paxkanawadi. Peda adeki “Peda” wadi. Wakishiwa
adeki “Yabe” wadi. Yabeta pedai taedi. Ma peda
wisti ika idi.

Epa Dios “Daiwe” waadu daidi. “Dai

néxpakayaduax ede pashkanti” wadi. Naskawaxu
dai Diospa udiwadi. Ede atiiriwi dai méra ikaidu

atiiriwi amanauri idi. Ma peda rawe ika idi.



Naskata “Dai ntinamariduax nadu wisti enéwa
ichanti wadi bai betu tsekenti” wadi. Kushikui
naskatadi.

Epa Dios bai betu adeki “Bai” wadi. Enéwa
nadu wisti ichawu adeki “Enéwa” wadi. Epa Dios

uiya shara idi. Dios bai adu uiya sharakui idi. Bai

adu iwiwu ma ika idi. Wibiyawu wasiwu exeyawu
idi. Dios uiya sharakui idi. Ma peda rawent wisti

ma ika idi.



Naskata “Dai méra chaxayaiwu inti” Epa

Dios idi. Peda yawi yabe paxkanawadi. Naskata
“Daawuxu peda tapita wariya bechaka nii tapini.
Dai méraxu bai adu chaxaiwu inii” idi. Epa Dios
chaxaiyai ewapa rawe wadi. Wari pedata chaxant.
Uxe yabetari chaxanii. Exteweruri wadi. Nama
chaxantiwu Epa Dios dai adu nétadi. Pedata chaxata
yabetari chaxantiwu. Epa Dios uiya sharakui idi. Ma

peda rawenii rawe ika idi.

10



Naskata “Ede méra ikawu wetsa keskarawu
inti. Enéwawu méra ikawu ichantiwu. Peiyawuri
wumakaya dai méra yuyatiruwu ini” Epa Dios
wadi. Dios uiya sharakui idi.

Tsai shara iskara atu yuidi. “Ichapakexakawe
yuina wetsa keskara edewu méra ikawu.
Ewapanawawuriwi ichapa wakewuya ipaxantiwu.
Peiyawu wetsa keskarawu inti. Peiyawawe wakewu
bai adu ichapakexantiwu” Dios wadi. Ma peda méke
wisti ma ika idi.

11

Naskata “Bai adu ikawu yuina
idawanabetiruwu dii méra yuina ikawuri

ichapakexantiwu” Epa Dios wadi.

12

13



Naskatari “Rudu kape xeke xeke wetsa xawe

kaxuxakara nama xaratiruwu ichapakexantiwu”
Dios wadi. Epa Dios uiya yuinawu sharakui idi.

14






Naskata “Dukuwede nt udiwant duku

keskara inti. Yuinawu atii iwu inti” Dios idi.
Diospa dukuwede udiwadi awé shina keskara indi.

Dukuwede udiwata awiwu udiwadi.

16

Tsai shara iskara atu yuidi. “Ichapakexakawe.
Edewu méra ikawu shimawawe atii iwu peiyawawe
atli iwuri na dai méra yuyatiruwuri yuinawawe
iwuri bai adu xaratiruwuri nawuwawe iwu mi
ipadaka. E bia bai inai. Iwi wibiyawu exeyawu
naawu mi pitiru. Yuina wetsa keskarawu peiyawu
xaratiruwu nawu wasiwu inata badi peiwuri e atu
inai nawu pintiwu” Epa Dios Adan wadi. Dios uiya
sharakui idi. Ma seis peda ma ika idi.

17



Dukuwede Adan bae
Edén adu idi

Génesis 2.1-25

Naskadu Diospa bai yawi dai naatiiwi
awarawu udiwata naatiiwi udiwadi adaitita seis
peda yuduta ma siete peda ikadu Epa Dios tededi.
Na pedata yurawawe tedekata idibapakexantiwu.
TIkukui Epa Dios udiwadi dai yawi bai.

Naskadu Dios bai yawi dai udiwaki adaitidi.
Dai yawi bai udiwaitadu adu diiwu wasiwu
exeyawu idiba. Diaiwu Dios adu ui ibayuabaadu.
Adu tsua idiba yudupana. Bai méraduax ede
tsekeiniwuawuaidi na baitiiwi bechanawant.
Diaiwu Dios bai yura wata dukuwede udiwadi.
Naskawata awé rechukuki xtiuadi dukuwede xakaita

widinakawadi.

18

Na wari uwaikiri bai Edén adu nadu Diaiwu
Dios awé wadawu idi. Naduxu Diaiwu Dios dii
wetsa keskarawu wuaibadi. Na iwiwu sharakui idi.
Aweé wibiwu pitiru pinishara idi. Na wai babaki
néxpakaya iwi rawe diawu idi. Wibi wetsa piax nii
ipatiru. Wetsauxu chaka tapita shara tapitiru idi.
Naa wai adu Dios dukuwede ibadi.

19



Na bai Edén aduax ede ipaudi. Na ené
bechanawapaudi naa Diospa awé wadawu. Idakiri
ede axka idi. Awé tuaika rawenii rawe idi. Axka
ewapa awé€ ade Pis6n. Naa bai Havilatiixu chiti
chiti ika. Havild adu nadu oro idi. Na bai adu oro
sharakui. Naduriwi iwi awé ede ini sharakui. Naduri
ruwe Onice. Awé axka wetsa Guih6n. Nau bai Cus
ari kaa Custiixii chiti chiti ika. Axka wetsa Tigris.
Na bai Asiria wari uwaikiri idi. Wetsa axka awé ade
Eufrates.

Epa Dios awé wai Edén nadu dukuwede ibadi
naduxu yuduta wai kexenii. Naskata Dios dukuwede
yuidi. “Na wai adua iwiwu atti wibiwu mi pitiru.
Diiwu méra dia iwi awé wibi ma pitiruba nauxu
chaka tapita shara tapitiru awé wibi piyabawe. Piax
mi datiru” wadi.

Naskata Diaiwu Dios awi yuidi. “Dukuwede
ares itiruba. E watura wetsa udiwanii aweta yudubis

inti. Aweta yudubis iki” wadi.

20



Yuinawu peiyawu Diaiwu Dios dukuwediki

iyudi. Yuina idawanabetiruwu yuina diiméraikawu
nawu adepakeno. Ma adeyawu idi. Dukuwené
yuinawu adepakedi. Yuinawu idawanabetiruwu
peiyawuri daimérayuyatiruwu yuinawu

diiméraikawu nawu dukuwené adepakedi.

Naskawata dukuwené awé shina méra shinadi.
“Eweta yudubis e wichiyuaba” idi. Naskake Diaiwu
Dios dukuwede uxabakuixu awé pishi wisti tsekaxu
na tsekata awiana naa ika keskara wadi. Naskata na
pishi xaii Epa Dios awiwu udiwadi. Naa dukuwedeki
ewedi.

Naskaidu awiwu uita dukuwede ares wisti
iskadi. “Naa e keskara. Naskake e adei ‘Awiwu’

e wai dukuwedeuduamai ewé pishi wita Diospa
udiwaa” idi.

Naskadike na nii ibis keskara iskapakedaka.
Dukuwede awiwuwe wianaxiki apa aduax awa
aduaxri paxkatiru. Awiwe wiandakadax na rawe

yura wisti keskara itiruwu.

22

Na dukuwede Dios udiwadi dukuwené

aweé awiri chituria ipaudiwu. Naskawikadax

rawipaipaudiwuba.

23



Dukuwené Dios ikiiira wadiba
Génesis 3.1-24

Naatiiwi yuindwu Dios udiwadi. Rudu chaniki
tapikuiya ipaudi. Runii awiwu fiukadi. “Ikumé Epa
Dios batu yuiya. ‘Twiwu awé wibiwu ma pitirubamé’

batu waamé” runi wadi.

Awiwawe kebadi. “Watura iwi wetsa awé wibi
ni pitiru” wadi. “Epa Dios duku yuita. ‘Twiwu wada
néxpakayadua iwi wisti dia awé wibi ma betiruba

piax ma datiru’ duku waita” Evapa rudu wadi.
24



Runii yuidi. “E batu paraiba. M1 dadakaba”
runii wadi. “Epa Dios tapikuiya ma piax shara tapita
ma chaka tapitiru. Dios keskarakui ma itiru” runii

wadi.

Evapa uiya iwi awé wibi sharakui uidi.

Pipaikuidi tapikuiya iixikiraixu.

25

Naskata wisti wita pidi. Chipu wede inadi. Naaturi
pidi. Naskatadaidu na wibi pikata kushikui tapita-
diwu. Na raweta uiyawu atii kaya newakui idiwu.

Naskata higuerapa pei ekexdiwu sawexikaki.

26



Adanweta Eva dikadiwu Epa Dios wai adu

uwaitu. Natapake deweaidu udei wukadi ichudiwu
iwiwu nama. Diospa Adan kedadi. “Mi wanimé”

waitu.

27

Adanpa kebadi. “E bia dikai wai babaki mi

uwaitu e besei. Newax e udea” wadi.

28



“Aweskawaxu mi tapiamé mi newa. Iwi awé

wibi ma piamé ‘Piyabawe’ e batu wawiake” Epa
Dios atu wadi.

Adanpa kebadi. “Na awiwu mia inatu ea wibi
ina e pia” wadi.

Naskake Diospa na awiwu fiukadi. “Awa
mi aweskawaamé”. Awiwawe kebadi. “Runii ea

parayaitu e wibi pia” wadi.

29

Epa Dios rudu yuidi. “Na mi akauxu e€ bia
chakawai. Datia mi bai adu mi xarapakedaka. M1
bai putu pipadaka” fani.

Epa Dios rudu yuidi. “Awiwuwe mi
duikaspananapakedaka. Naskatari méwe kaiwuntiax
ichapanawawu kaipakedakawu naa awiwawe
awé kaiwuniiaxri ichapanawawu kaipakedakawu
duikaspananapakedakawu. Méwe bapuki bia
peabadu. Aweé tae chichukuki mi chachixiwi” Epa

Dios rudu wadi.
30



Dios awiwu yuidi. “M1 wake kai mi pae
bepakedaka. Méwe wede mi duipakedaka. Naatu
bia yudupakedaka” Diospa Eva wadi.

Naskata Dios dukuwede yuidi. “Ewé tsai
mi dikataba méwe awini tsai mi dikana. M1 iwi
aw€ wibi pia ‘Piabawe’ e bia wawiake. Miriwi
ubiskuipakedaka. Miuxu e bai chakanawai. Mi
ichapa yudupakedaka piixiki” wadi.

31

“Nawawakisiwu tutux buxawuriwi méwe
bae adu nawu wuaipadaka. Dii méra kawasaki
mi weru tuu keskara wedaxu mi pipadaka. Méwe
yuduxu mi piti pipadaka. Naskabixaki mi bai
udidi. Ma daaxriwi ana mi bai intipukui” Diospa
Adan wadi.

Adan awi adeki “Eva. Nauduax yurawu
kaipakedakawu” wadi. Adan awiya Epa Dios yuina

wichi atu saweti waxudi sawentiwu.
32



Epa Dios yuidi. “Datia wedewe awi ma duku
keskarawu. Shara tapita chaka tapiawu” Dios idi.
Naskata “Na iwi aw€ ade na piax ipatiru awé wibi
piyabantiwu. Wibi pikadax dapaxantiwuba” idi.

Naskake Dios atu tsekadi Edén aduxu yuduki
taewant na bai aduax udidi adu.

Ma atu putata Dios angelwu atu wai awé ade
Edén adu nichidi wari ubiskiri. Dios espada xuisai
keskara wai babaki wadi tsua adu kayabanii wibi

shara tsua piyabanii na piax dayabapakexantiwu.

33



Cainwe Abel

Génesis 4.1-16

Dukuwede Adan awi Evawe idi. Evapa ma
wake dadea idi. Naskata werunawake kaidi. Aweé
ade Cain idi. “Ea Diaiwu Dios wake ina” idi. Chipu
Abel kaidi.

Cainpa udiwetsa Abelpa oveja kexebis ipaudi.

Cainpari wai yudubis ipaudi.

34

Peda wetsa Cainpa awé wai adua yudu wudi
Dios inaxiki. Abelpari oveja wake na kai taeyabea
xuakuiya wudi Dios inaxiki. Abelki Dios idibakuidi.
Abel akai keska Epa Dios Cain wadiba. Aki
idibadiba. Naskake Cain sidakui wechupidi.

35

Epa Dios Cain fiukadi. “Aweskai mi sidata
wechupimé. Mi shara akaitu e bia axusharatiru. Mi
chakaitu chakapa bia wintii” Epa Dios wadi.

Wetsatia “Udu nii uikantiwe” Cainpa udiwetsa

wadi. Narixu udiwetsa retedi.
36

Diospa Cain fiukadi. “Wani méwe extu
Abelmé” Epa Dios Cain waitu Cainpa kebadi. “E
tapiaba. E kexeaba” Cainpa wadi.

Diospa iskawani. “Ma e tapia méwe extu mi
retea. Naskake e axui. Ana dudu bai adu mi ikiba.
Mi méwe extu retea e bia bai wetsa nichi. Ma mi
wai wawiadu yuduwu bia kaixudakaba. Naskax
kawakawakakaiki mi tedepakedakaba” Diospa Cain

wadi.

37

Naskake Cainpa Dios kebadi. “Mia ea
chakawai keskara e tedetiruba. Datia ma mia putai
da bai aduxu. Miuduax e kawasapakedaka. Ea
wichiyatu ea retexiwi” Cainpa Dios wadi.

Diospa kebadi. “Wetsara bia reteke siete veces
e ubiskuibatiru” Diospa Cain wadi. Naskata Dios
Cain tutuwadi naatiiwiwai tapikaxu reteyabantwu.
Naskata Diaiwu Dioswe tsaita Cain bai wetsari kadi.

Nari ikikai awé ade Nod na wari uwaikiri Edén adu.

38



Cainpa awe rewuduwu
Génesis 4.17-24

Cain awiwe idi. Naskayabexaki werunawake
kaidi. Awé ade Henoc idi. Naskaratia Cainpa
atiiriwiwuweta pexe ichapa wadi. Pexe ichapa adeki
aweé wake adekiri adedi. Henocpa awé wake Irad
idi. Iradpa awé wake Mehujael idi. Mehujaelpa awé
wake Metusael idi. Metusaelpa awé wake Lamec idi.

Lamec awi raweya idi. Wetsa awé ade Ada
idi. Awi wetsa Sila idi. Ad4 wake dadeyabexaki
werunawake kaidi. Awé ade Jabal idi. Jabal yuina
wichi tapasdi méra iki
taewadi. Naaturiwi yuina
idawaki taewadi.

Jabalpa awé extu
Jubal idi. Jubalpa guitarra
keskara aw€ ade arpa
aki taewadi xaiti keubaki

taewadi.

© 1996 David C. Cook

Silapariwi wake adi. Awé ade Tubal-cain
idi. Bronceuxu hierrouxuriwi na ruwe kerexwawe
awara wetsa keskarawu Tubal-cainpa udiwapaudi.
Au yudutiruwu udiwapaudi. Naatu awé pui Naama
idi.

Peda wetsa Ldmecpa awi rawe yuidi awé awi
rawe ati adewu Adawe Sila. “Ewé awi raweta e batu
yuini. Ea dikasharakawe. Yura retea ea tseweawake
pexkupa ea kushakeri e retea. Cain wetsa reteke
siete veces Epa Dios ubiskuibatiru. Watura wetsa ea
reteke Epa Dios setenta y siete veces ubiskuibatiru”

Lamecpa atu wadi.

40



Adanweta Evapa atii wake Set

Génesis 4.25-26

© 1996 David C. Cook

Adéan awiana Evawe idi. Naa wake Abelpa awé
xuke idi. Werunawake idi. Evapa atii wake adeki “Set”
wadi. Duduri yuiki “Cainpa Abel retedi. Awé kupi Dios
ea wake ina. Naskake e adei awé ade Set” Eva idi.

Naskadiadu Setpari wake adi. Werunawake
idi. Awé ade Enés idi. Naskaratia yurawawe Diaiwu

Dios kiwiki taewadiwu.

41



Noé Dios dikakuipaudi

Génesis 6.1-8

Dukuwedewu awiwuuri ichakaxu wakewu
apadiwu xutukuwake taewadiwu. Epa Dios awé
wakewawe yurawawe atu wakewu sharakui uikata
wipaudiwu. Naskaxu Diaiwu Diospa yuidi. “E
yurawu uiya sharawuba. Naskake yurawu wari
ichapa atuki ipadakaba. Ciento veinte wari wisti
atuki ipadaka”.

Na dukuwedewu keyabasuawu bitsisipakui
ipaudiwu. Nawu setenabiswu bitsisipakui ipaudiwu.
Epa Dios awé wakewawe yura chakawuwe
wiandkaxu wakewu awupaudiwu. Yurawu baitiixu

ikawawe atii ade tapikuiyawu ipaudiwu.

42

Na pedatiiwi Epa Dios atu uiya chaka
ipaudiwu. Na pedatiiwi chaka wisti shinapaudiwu.
Epa Dios awé uiti méraxu shinadi na yurawu
udiwawiyadixaki bai adu ikawu. Naskaxu Diospa
yuidi. “Na e yurawu baitiixu udiwadi e atu adaiti.
Dukuwedewu awiwuuya yuina wetsa keskarawu na
xaratiruwuri peiyawuri e atu adaiti. E shinabetsai
atu udiwadixaki” idi. Naskawiax Diospa Noé uidi
dukuwede sharakui ipaudi.

Noé aweé xaxuwa
Génesis 6.9-22

Noépa dikakuipaudi Dios. Yurawu nadu
askayaidu tsua shara ipaudiba. Epa Dios
dikakaspapaudiwu. Tsua Noé keskara ipaudiba.
Diospa Noé yoidi. “Naatiiwi bai adu ikawutii e atu
adaiti”. Noé rawenti wisti wakeya idi. Awé wake
wetsa awé ade Sem wetsari Cam wetsari Jafet idi.

Epa Dios yurawu uiya chakakuiwu idiwu.
Setenakata retendkata chaka wisti shinabiswu
ipaudiwu. Diospa Noé yuidi. “Naatiiwi bai adu
ikawutii e atu adaiti chakawuke”.

“Iwi awé ade ‘ada’ wepiiya xaxuwa wawe”
Epa Dios Noé wadi. “Xaxuwa kede ichapaya wata
uke méra wui wuiyata xawakawiri wuiyawe”. “Awé
chai ciento treinta y cinco metros wawe. Awé petari
veintidés metros y medio wata awé keya trece
metros y medio wawe. Rawenii wisti pisos wawe.

Xaxu mamakaya weputi medio metrori wawe.

44

Aweé patutana kaiti wistiri wawe. Ui e webaxiwi
naatiiwi bai adu ikawu enéwané atu adaitikuint.
Naatiiwi dai adaitikuixikadi”.

“Naskaweke e bia kexexii. Méwe wakewawe
atd awiwuri kexeta méwe awiri e kexexiwi. Nawu
xaxuwa meéra ikixikadi. Naskatari yuina wede yawi
atli awi yawi atu ikibata yuina idawanabetiruwu
yuina dii méra ikawuri peiyawuri xaratiruwuri
ndawu xaxuwa meéra bewe ikinliwu naawu
asayabantiwu” Diospa Noé wadi. “Naskata yuinawawe
atu piti wetsa keskarawu xaxuwa méra ikibaxuwe
matunawuri nawu piixikaki” Diospa Noé wadi.

Epa Dios yuiya keskakuidi Noé.

45



Waipawa
Génesis 7.1-24

ok

Diaiwu Dios Noé yuidi. “Ea mi ikiiira wabis.
Xaxuwa méra ikiwe méwe kaiwuwe. Yuina sharakuiwuri
atu ikibawe siete yuina wede siete yuina awiwu. Na ni
pitiruba wede wisti ikibata awi wisti ikibawe. Naskatari
siete peiya wedewu ikibata siete peiyawawe atii awi

ikibawe naa yuyabiswu naawu bai adu ipaxantiwu.

46



“Siete peda e ui ibaxiwi taewaxiki cuarenta peda
ui inli cuarenta yabetari ui inti. Naskaxu e naatiiwi
adaitikuixiwi nda e udiwadiwu” Epa Dios Noé wadi.

Diaiwu Dios Noé yuiya keskakuidi.

Enéwané naatiiwi wepuadu Noé seiscientos
wari ma aka idi. Noé xaxuwa méra ikikaidi awe
awinii awé wakewunii awé wakewawe atii awiwunii
asayabaxikaki.

Naskatari yuina sharakuiwu ikikata nadu
pitiruwubawuri ikidiwu. Yuina nii pitiruwuri
ikidiwu yuyabiswu xaratiruwuri. Epa Dios yuiya
keskakuidiwu. Awiwe wede ikidiwu Noéwe.

Siete peda ma ikadu ui wei taedi na baitiixu.
Noé seiscientos wari ata uxe rawe ma akadu
diecisiete pedari ma ikadu bai méraduax enéwawu
tushainiwuawuwaidi. Naskatari dai méraduax uiwa
ichapa wei taedi.

Cuarenta peda ui ichapa ita yabetari ui ichapa
cuarenta peda idi. Na pedata Noé awé wakewuya
xaxuwa méra ikidiwu. Awé wakewawe atii ade Sem
Cam Jafet atli awiwuya awé awinii xaxuwa meéra
ikidiwu.

Yuina wetsa keskarawu xaxuwa meéra

atuwe ikidiwu. Yuina dii méra ikawu yuina
idawanabetiruwu na xaratiruwuri peiyawuri ndaawu
Noéwe ikidiwu. Naskata naatiiwi bai adu ikawu
xaxuwa méra Noéwe ikidiwu. Atl awiyikidiwu.
Naskakadax xaxuwa méra yuina wetsa keskarawu
ikidiwu. Epa Dios yuiya keskakuikadi wedewuya
atti awiwuyari ikidiwu Noéwe. Epa Dios xaxuwa
wepudi. Cuarenta peda ui ichapa idi. Ma waipawané

bai wepuadu xaxuwa dududi.

Enéwa yusiyaidu xaxuwari duduidadi.
Yusidaki machiwawu waipawané wepudi. Machiwa
keyakui baitiixu wintia ede waipawané siete metros
winliwixu siete metros enéwa yusidi. Yurawuri
dadiwu na bai adu ikawuri naska peiyawu
asaiwudu yuina idawanabetiruwu asaidu yuina dii
méra ikawu asaiwudu bai adu xaraiwuri naatiiwi
asadiwu. Naskax na bai adu ikawu xakaitiruwu
naatiiwi asai adaitidiwu.

Naskaidu Noéwe awe xaxuwa méra ikiawu
wistikai tsua dadiba naatiiwi wetsawu asaiyaiwudu.
Naatiiwi yurawu yuina idawanabetiruwu yuina dii
méra ikawunii peiyawunii bai adu xaraiwu naatiiwi
dai adaitidiwu. Na xaxuwa méra Noé awe kaiwuwe
nétedi. Naskadu na baitiixu waipawa ciento

cincuenta peda wenakai daxadiba.

Ede waipawa daxadi
Génesis 8.1-22

© 1996 David C. Cook

Naskadu Noéwe naatiiwi yuinawu
idawanabetiruwu yuina dii méra ikawu Epa Dios atu
shinadi. Naskaxu Epa Dios wumakayadua néwewa
webadi. Na néwewané ede daxawaki taewadi. Ana ede
yusidiba. Awianari bai méraduax ede tsekediba. Ana
dai méraduaxri ui wediba. Naskaidu ciento cincuenta
peda ma ikadu wenamashta ede daxapakedi. Naskax
diecisiete peda uxe siete ma ikadu na xaxuwa machi
awé ade Ararat adu rakadi. Diez uxe ata peda wisti
shita enéwa daxapakedi. Ma machiwawu uitirupini idi.

Naskadu chipu cuarenta peda ma ikadu Noé

xaxuwané awé€ weputi wepedi. Naskaxu Noé uka

nichidi. Uka nichiadu bai wedai yuyakawasadi.

Naskata Noépa riwi nichidi ma bai betuamaiki

tapipaiki. Bai wichiyabax riwi awiana dasudi wani

tsautiruxakiba. Naskaitu Noé xaxuwa weputi aduxu

aweé puya kaibaxuadu riwi aki tsautushidi. Xaxuwa

meéra ikibaweradi.

Ma siete
peda awiana ikadu
riwi nichidi. Ma
wari kaidu riwi
awiana dasudi.
Badi xeushtabexu
wedi. Naskaitu uiki
Noé tapidi ma bai
betuke. Naskaxu
awiana siete peda
ma ikadu awiana
riwi nichidi.
Nichiadu riwi ana
udiba.

Naskata Noé seiscientos uno wari idi.
Naskaidu bai ma betua idi. Uxe idai taeadu peda
wisti. Naskadu xaxuwa aweé kaiti wepexu ma bai
betua uidi. Naskax uxe rawe ata veintisiete peda
bai betukuiya idi. Epa Dios Noé yuidi. “Datia
xaxuwa méraduax méwe awinii méwe wakewu
atti awiya kaikawe. Na bewe yuinawu xaxuwa
méra ikiyabeawu atu kaibawe peiyawu yuina
idawanabetiruwu na bai adu xaratiruwuri naatiiwi
atu kaibata baitiiadu aduxu atii wake ichapa

kaiwaniiwu” Epa Dios Noé wadi.

Naskadu Noé awé awinti awé wake awé
awiwu xaxuwa méraduax kaidiwu. Naskariwiyai
naatiiwi xaxuwa méraduax ikiyabeawu na yuina
idawanabetiruwu yuinawu dii méra ikawu bai adu
xaratiruwu peiyawuri naatiiwi xaxuwa méraduax

tsekediwu. Na baitiixu wudiwu.

Naskadu xaxuwa méraduax kaita Noé
ruwewu petsaidaxu na kabakixu yuina sharakui
Dios kuwaxudi inaxiki. Naki Dios idibadi. Aki
idibakuidi Noépa naska wadi. Yuinawu sharakuiwu
yuina idawanabetiruwu peiyawu sharakuiwu na
piatiru retediwu. Ruwewu petsanabeida kabakixu
kuwaxudiwu Dios uibaxikaki.

Naskadu Dios awé duwe shara xetei
idibadi. Dios shinadi. Awé shina méra iskadi.
“Dukuwedewawe awiwuwaweri wakekuikaxu
chaka shinawiyaiwawe e ana atu chakawadakaba.
Awara wadakata cheteaiwudu. Batsi ipadaka. Xada
ipadaka. Wariri ipadaka. Bechakari ipadaka. Pedari
yaberi ipadaka” Dios idi.

Diosweta Noé shinadiwu
Génesis 9.1-17

Dios tsai shara Noé yuidi awe wakewuya.
Tsai iskara atu yuidi. “Wake ichapa akawe baitiixu
adu intiwu. Yuina wetsa keskarawu bai aduwawu
biki besexikadi. Peiyawu wumakaya ikawu
bai adu ikawu enéwa méra ikawu nawu biki
besepakedakawu. M1 atu bitsisipa ipadaka. Naatiiwi
yuinawu ma pitiru piti wadanabeawu ma pitiru.
Nawu batu inai. Naskaweke dabi ibiya ma pitiruba.
Na ibiuduax nii ika. Naskatari ma yura retetiruba.
Yuinatu yura reteke na yuina ma retetiru.

“Yura wetsa reteke nari wetsa retepakedaka
na dukuwedemai udiwadi na Dios keskaramai
udidike. Naskake wake ichapa akawe baitiixu adu
intiwu”.

Noé Dios awiana yuidi awé wakewuya. “Ni
dukuraweta na nii shinakuiyai méwe kaiwuntiax
ichapanawa kaipakedakawu. Naatiiwi peiyawu

yuinad idawanabetiruwu yuina dii méra ikawu

batuwe xaxuwa méra ikiyabeawu na e batu yui
naatiiwi na yuindwu bai adu ikawu. Ana e awiana
waipawané bai wepudakaba naatiiwi yurawu
yuinawu aweskawadakaba. Dukuraweta na nii
shinakuiyai ana wetsadakaba”. Dios ana yuidi.
“Dukuraweta na nii shinakiiyai e batu uibai
yuinawuya. Na ipadaka. Ewé nawawai nishu

méra e waa. Na bai adu ikawawe naatiiwixu
uipakedakawu. Dukuraweta na nii shinakuiyai

na uipakedakawu. Bai adu nishu adu nadu ewé

nawawai ipadaka. Waipawan€ yurawu yuinawuriwi
adaitidakaba. Dukuraweta na ni shinakuiyai
waipawané ana adaitidakaba. Naskake nawawai
nishu méra e uiki e shinapakedaka. Na yurawutii
yuinawuri dukuraweta na ni shinakuiyai
shinapakedaka. Na dukuraweta na nii shinakuiyai

e batu uibai. Naduri yurawu yuinawuriwi bai adu
ikawu nawu e udiwaa” Epa Diospa Noé naduri
yuidi.

Noé aweée wakewuwe

Génesis 9.18-29

Noé awe wakewuwe xaxuwa méraduax
tsekediwu. Awé ade Sem Cam Jafet. Cam wake
wistiya awé ade Canadn. Na rawenti wisti Noé
wake idi. Naawuweta awiana na baitiixu wake
ichapa kaiwadiwu. Noé bae waki taewadi. Naskaxu
wibi wadadi awé ade uva. Peda wetsa Noépa uva
ede ayax paedi. Awé yuina wichi tapas méradua
fiewa rakadi. Naskaitu Canadnpa awé wake Cam
uiki awé uchi raweki yuikai kadi. Naskaidu
dikawerakaxu Semweta Jafet awé rakuti wekaxu
apa chituria uikaki wepudiwu. Chitekiri wukaxu
apa rakudiwu chituria uintiwuba. Naskax Noé
paei buinakawa tapidi awé wake chipuke Cam
chituria uike yuiki iskawadi. “Canaan yawi awé
kaiwuntiax ichapanawawu kaipakedakawu chaka
iixikadi. Canaan kaiwuntiax ichapanawawu
kaipakedakawu méwe uchi raweta atii yudubatiwu

iixikadi” Noépa Cam yuidi. Awiana yuidi.

“Ewé Diaiwu Dios m1i sharakui. Miudua naatiiwi
yurawu yuisharapakedaka. Mi Sempa awé Dios.
Sem kexesharawe. Canaan kaiwunfiax ichapanawa
kaipakedakawuri Sem uibatiwu intiwu. Naskata
Jafet ariwi bai ichapa wipainti awé€ udiwetsa Semwe
bai paxkanaxiki. Naskax Canaan awé kaiwuniiax
ichapanawa kaipakedakawuri Semweta Jafet atii
uibati intipukukadi” Noépa yuidi. Na waipawa
daxayaidu chipu Noé trescientos cincuenta wari
iyupaudi. Datia Noé awé wari novecientos cincuenta

wari idi. Natii wari akax dadi.

Pexe chai keyakui basua

Génesis 11.1-9

Yurawu wudiwu na wari uwaikiri. Nari
wukaki uke rawe machiwa rawe nama mispadu
wudiwu. Nadu bai awé ade Sinar awé ade wetsa
Babilonia idi. Na tsai wistichi tsaipaudiwu.
Naatiiwiwai shinadiwu pexe keya basuxikaki.
“Dudu ruwebaki. N ladrillo antikawe. Ladrillo
chii nii shindwaxu nii petsaidanii. Naskaxu nii wui

tadyantikawe. Pexe keya basua nii wanii. Dai ari

dukua inti. Naskawaitu naatiiwixu duku dikantiwu.
Nt paxkayabanii baitiixu” idiwu.

Pexe ichapa adu pexe keya basua waiwawe
Epa Dios wutuxu uiwadi. Epa Dios uiya. “Ma naskax
weyabiswu idi. Na tsai wistichi tsaiyupaudiwu.
Naskawaki taewainiwuwadiwu idi atii yudu. Batu
tsuad yudu xitidakaba. Wutuxu e atii tsai wetsaya atu
waxui na tsai wistichi ana tsaiyabantiwu” Epa Dios
idi.

Naduxu Dios atu paxkanawadi bai aduxu.
Nadu atti yudu adaitidi. Naduax tsaiwiakaki ana
dikananadiwuba. Naskake na pexe ichapa awé ade

“Babel” wadiwu.

